
Nr.______ prot.                                                                                                Tiranë, më 29.4.2021  

  

 

Lënda:        Qëndrim mbi parashtrimet dhe dokumentacionin e paraqitur nga subjekti i    

rivlerësimit, z. Artan Madani, në seancën gjyqësore të datës 22 prill 2021  

 

 Drejtuar:       Kolegjit të Posaçëm të Apelimit 

 

  Baza ligjore: Neni 179/b, pika 5 e Kushtetutës, neni C, pika 2, neni F, pika 2 e aneksit të   

Kushtetutës, neni 63 i ligjit nr. 84/2016, “Për rivlerësimin kalimtar të gjyqtarëve dhe 

prokurorëve në Republikën e Shqipërisë”  

 

Të nderuar zotërinj, gjyqtarë të Kolegjit të Posaçëm të Apelimit,   

Në seancën gjyqësore të datës 22.4.2021, trupi gjykues vendosi t’i kërkojë Komisionerit Publik të 

shprehet për aktet të cilat u morën në cilësinë e provës në këtë seancë. Komisioneri Publik, në zbatim 

të detyrës së lënë nga Kolegji, analizoi aktet e vëna në dispozicion, konkretisht: 

1.  Vërtetim përkthimi nr. *** rep., datë ***.4.2021, nga gjuha greke në gjuhën shqipe, për 

dokumentet bashkëngjitur këtij vërtetim përkthimi, “Deklaratë përgjegjësie” e z. *** ***. Për 

depozitimin e deklaratës së të dhënave informative të qirasë së pasurisë së paluajtshme, me 

qiradhënës shtetasin grek ***. ***. dhe qiramarrës shtetasin *** ***, për periudhën ***.1.2015 -

***.12.2016, me vulë apostile. 

2. Vërtetimi përkthimi nr. *** rep., datë ***.4.2021, nga gjuha greke në gjuhën shqipe, për 

dokumentin bashkëngjitur këtij vërtetim përkthimi, “Deklaratë përgjegjësie” e znj. *** ***, me vulë 

apostile. 

3. Vërtetim përkthimi nr. *** rep., datë ***.4.2021, nga gjuha greke në gjuhën shqipe, për 

dokumentin bashkëngjitur këtij vërtetim përkthimi, “Akt i përcaktimit administrativ të tatimit në 

bazë të deklaratës fillestare elektronike”, për vitin financiar 2015, nënshkruar nga nëpunësi i 

tatimeve të Administratës së Decentralizuar, Atiki. 

4. Vërtetim përkthimi nr. *** rep., datë ***.4.2021, nga gjuha greke në gjuhën shqipe, për 

dokumentin bashkëngjitur këtij vërtetim përkthimi, “Llogaria e të siguruarit (me regjistrime të 

finalizuara), për z. *** ***, nënshkruar nga nëpunësi i EFKA-Subjekti Kombëtar i Sigurimeve 

Shoqërore”, me vulë apostile. Nga përmbajtja e aktit rezultojnë si rubrika - viti, periudha e sigurimit, 

përshkrim, pagat, ditët dhe ditët e punësimit, që i përkasin periudhës 2002-2021. 

5. Vërtetim përkthimi nr. *** rep., datë ***.4.2021, nga gjuha greke në gjuhën shqipe, për 

dokumentin bashkëngjitur këtij vërtetim përkthimi, “Leje qëndrimi për z. *** ***, data e lëshimit 

***.5.2015”, me vulë apostile. 

Në referencë të përmbajtjes së këtyre akteve, konstatojmë se akti i sipërlistuar me nr. rendor nr. 4 

“Llogaria e të siguruarit z. ***. ***.”, lidhet me një nga nënçështjet e shkaqeve të ankimit dhe 

konkretisht për “dhuratat e dhëna  nga z. ***. ***”, kunati i subjektit të rivlerësimit, për vitet 2002 

-2003, në shumën 300.000 lekë, dhe në vitin 2007, në shumën 500 euro.  Ky akt  provon 

marrëdhënien e punësimit të z. ***. ***., në shtetin grek, pagat e përfituara dhe kontributet për 

sigurimet e paguara sipas periudhës së punësimit. Nga akti rezulton se për  periudhën 2002-2003, z. 

***. ***. ka përfituar pagë bruto në shumën 21.262 euro, ndërsa në  vitin 2007 ka përfituar pagë 

bruto në shumën 15.751 euro.  

Sa më sipër, nga akti duket se provohet mundësia financiare e  z. ***. ***, kunatit të subjektit të 

rivlerësimit, për të dhuruar shumën 300.000 lekë, të padeklaruar nga subjekti në deklarimet 

periodike vjetore dhe në Deklaratën “Vetting”, si dhe të shumës 500 euro, të deklaruar nga subjekti 

në DV-2007.  

Për aktet e sipërlistuara me numër rendor nga nr. 1 - 3 dhe aktin me numër rendor 5, Komisioneri 

Publik shpreh qëndrimin se këto nuk provojnë ndonjë rrethanë të ndryshme nga sa kemi parashtruar 

në seancën e datës 22.4.2021 dhe nuk ndikojnë në përfundimet e arritura nga Komisioneri Publik në 

ankim. 

 

KOMISIONERI PUBLIK 

Florian BALLHYSA  


